
11
IDAT: talde laneko idatzian 
banakako ekarpenei begira

Juan Abasolo Isasa
Naia Eguskiza Sánchez

Facultad de Educación de Bilbao. (UPV/EHU)

Sarrera
Idazketaren azterketa duela askotik hona izan da askoren iker-
gai. Ikerketa horiek ikuspegi desberdinetatik burutu izan dira, de 
la produkzioaren ikuspegitik, planifikazioarenetik, idazketa pro-
zesuaren azterketatik eta abarretik. Goi mailako hezkuntzaren 
testuinguruan, zehazkiago UPV/EHUko Bilboko Hezkuntza Fa-
kultatean talde-lanek egunerokoan duten pisuaz eta hartzen du-
ten denboraz eta espazioaz ohartuta, lan honetan talde lanari 
begira jarri gara, hain zuzen ere, talde lanaren barruan banakako 
ekarpenei.

Lan honetan Etherpad1 idazketa kolaboratiborako garatuta-
ko software ireki eta doakoan sortutako testuak analizatzeko 
garatzen ari den IDAT, Idazketa Aztertzeko Tresna, (Abasolo, 
Unamuno eta De Pablo, 2018; Abasolo, Eguskiza eta Etxeba-
rria, 2020) izeneko gidoia erabilita, talde-idatziak grafikoki az-
tertzeko ematen dituen aukera batzuk erakutsi nahi dira, ida-
tziaren eraikuntza aztertzea helburu hartuta. Zehazki, nola ba-
lio dezakeen talde-idatzian ikasleak eta euren jarduerak 
desberdintzeko.

Aurretik erakutsia dugu IDATek banakako idatzien zenbait 
ezaugarri aztertzeko gaitasuna duela (Abasolo, Eguskiza eta 
Unamuno, 2021). Bestelako tresnak erabilita, erakutsi da 

1.  https://etherpad.org

11. IDAT: talde laneko idatzian banakako ekar-
penei begira

128 Estructura modular, metodologías activas y compromiso social en innovación educativa...

Etherpaden sortutako talde testuetan azter daitezkeela talde-la-
nen kohesioa, betiere talde ikuskera batetik (Pace et al., 2018). 
Horrenbestez, lan honen helburu nagusia da IDAT tresna era-
bilita goi mailako hezkuntzaren testuinguruan talde laneko 
idazketari angelu desberdinetatik begiratzea, hain zuzen ere 
paragrafo honen hasieran planteatzen diren norabide biei be-
giratzea: talde lanari eta norbanakoaren ekarpenei talde lana-
ren barruan.

Gainera, lan hau zuzenean elkarlotzen da Garapen Iraunko-
rrerako Helburuekin, Unescok proposatu eta UPV/EHUk gehitu-
tako 18. helburuarekin hain zuzen ere, Hizkuntza eta Kultura 
Aniztasuna helburuarekin (García-Azkoaga eta Idiazabal, 2021).

Garapen Iraunkorrerako 18. helburuarekin bat egiteaz gain, 
Hayes eta Flower-ek (1980, 1981) proposatutako teoriarekin ere 
egiten du bat lan honetan aurkezten dugunak. Idaztea prozesu 
konplexua da. Idazleak testua sortzen du idazkuntzaren bitartez, 
prozesu interaktiboan eta interakzio horretan hainbat prozesuk 
eta azpiprozesuk hartzen dute parte testu-egilearen mundu eza-
gutzarekin batera. Horien azalpenerako zenbait marko erabili 
izan da baina ikuspegi kognitibotik azalpen gaitasun handiena 
Hayes eta Flower-ek (1980, 1981) publikatutako ereduak duela 
ezin uka daiteke.

Esan bezala, testuaren eraikuntzari begiratu eta horren gaine-
rako datuak eskainiko ditugu agerian utzirik IDATek eskaintzen 
dituen aukeretako batzuk (ikusi emaitzen atala). Ez diogu baka-
rrik maila psikolinguistikoan begiratuko testuaren sorkuntzari, 
hau da ez zaio bakarrik begiratuko zelan sortzen den testua, bai-
zik eta begiratuko diogu testuaren eraikuntza estrategiari eta bai-
ta talde-dinamikari ere. 1. irudian eskaintzen da Hayes eta Flo-
wer-en (1980) idazketa ereduaren eskema.

Autore bi hauen azalpen ereduaren arabera, hiru argigune 
agertzen dira testu baten produkzioan: idazlearen epe luzeko 
oroimena, zereginaren inguruneko ezaugarriak eta planifikazioa, 
itzulpena eta berrikuspena. Hirugarren gune horretan kokatzen 
da gure hemengo lan hau. Idazleek, lan taldea osatzen duten sei 
ikaslek hain zuzen ere egiten duten testuaren ekoizpenean eta 
berrikusketan. Ekoizpenean ikasle bakoitzak zer eta zelan egiten 
duen aztertuko da eta berrikusketa horretan egiten duten edi-
zioan zentratuko gara.

12911. IDAT: talde laneko idatzian banakako ekarpenei begira

11.1. irudia.  «A model of the writing process» (Hayes eta Flower, 1980; Larrea eta 
Maia, 2010; Abasolo, Eguskiza eta Etxebarria, 2020).

Metodoa
Lan honetan erakusten diren emaitzak, IDATeko gainerakoak 
bezala, Etherpad-en sortutako idatzi baten analisian datza. Aipa-
tu softwareko instantzia gehienetan azken testuaz gain, testuaren 
sortze prozesuaren erregistroa ere eskuratu daiteke.

Egileak UPV/EHUko Fakultate batean ikasten ari ziren sei 
ikasle emakumezko dira; aurreko ikasturtean elkarrekin lan tal-
dean jardundakoak. Batzuk besteen lanerako joerak ezagunak 
zituzten, beraz.

Lan taldeari eskatu zitzaion partaideen hizkuntz eskarmentuaz 
hausnartu eta txosten laburra sortzea, horren gaineko eztabaida 
bideratzeko klasean. Txostena ere irakasleari eman behar zitzaion.

Datuen azterketa egiteko lanaren erregistro fitxategia erabili 
da. IDAT erabilita prozesuaren datu matrize antolatua lortzen da 
pausorik pausu nork zer idatzi, ezabatu edo aldatu duen testua-
ren zein tokitan zehaztuta. Hori, idazkuntza prozesua egiten den 
terminalaren konexioaren arabera, 0.5 segundoko zehaztasune-
raino izan daiteke.

Datuon azterketak egiteko ere R lengoaia erabili da 4.1 ber-
tsioan (R Core Team, 2021). Era berean, egiletzaren anonimota-

130 Estructura modular, metodologías activas y compromiso social en innovación educativa...

suna bermatzeko, ez da eskaintzen taldekideen izenik ezta lana-
ren testurik ere. Izenen ordezko ausazko hurrenkeraren arabera-
ko kodea erabili da.

Emaitzak
Emaitzen atal honetan irudi ezberdinen bidez lortutako emai-
tzak erakutsi eta azalduko dira. Taldekide bakoitzak idazketa 
prozesuan gehitu eta kendutakoa, eskainitako denbora, etab. 
aurkeztuko dira paragrafoz paragrafo.

11.2. irudian azaltzen da zenbat denbora pasatu duen talde-
kide bakoitzak dokumentuan eragiketak egiten. Horrek irakurke-
tan eta hausnarketan pasatutako denbora bazter uzten du. Beraz, 
idazketan, ezabaketan edota testuaren antolakuntzan egindako 
eragiketen denbora adierazten du; beste nonbait idatzitakoaren 
gehikuntzaz gain.

Denbora horren azterketa ere egin daiteke beste ikuskera ba-
tetik. Ikasle bakoitzak zenbat denbora pasatu duen idazketan 
propio (hau da karaktereak gehituz edo kenduz) eta zenbat den-
bora pasatu duen beste iturri batetik kopiatuaz edo dokumen-
tuan egon diren testu txatalak antolatzen 6 letratik gorako testu 
zatiak mugituaz.

Hirugarren ikaslearen kasuan, 11.2 irudian eta 11.3 irudian 
ikusten da gainerakoek baino gutxiago hartu duela parte. Ez du 
ia ezta testurik ekarri kanpotik. 11.2 irudian ikusten da idazke-
tan ez duela ia denborarik eman, minutu biren azpitik, eta 11.3 
irudian sortu edo kendutako testu kopurua erakusten da eta ikus 
daiteke 200 karakteretik beherako jarduna eragin zuela. Hiruga-
rren ikasleari dagokionez, ikusten da bere ekarpena oso urria 
dela gainerakoen aldean. 11.3 irudian urdinik agertzen da gehitu 
dituzten karaktereen denbora eta gorririk kendu dituzten karak-
tereena. 11.2 irudian denborari egiten zaio erreferentzia.

Azter eta interpreta daitekeen beste aldagai bat denbora bera 
da. 0.5 segundoko doitasunaz erregistratzen du Etherpadek do-
kumentuan egindako aldakuntza bakoitza. Prozesua denboran 
zehar zelan gauzatu den aztertu daiteke.

11.4 irudian ikusten da prozesua osotasunean zenbat denbo-
ran zehar egin den testua. Irudian ikus daitekeenez, ostiral batean 
hasi zuten idazkia, baina astelehen goizera arte ezer gutxi egin zen 

13111. IDAT: talde laneko idatzian banakako ekarpenei begira

dokumentuan; orduantxe hasi eta astelehenean bertan amaitu zu-
ten, aurkeztu behar zen egunean, alegia. Hori ere ikus daiteke.

Horrela, ikus dezakegu nola banatzen diren dokumentuari 
eragindako aldaketak. Era berean, zoom batez azter daiteke inte-
reseko denbora bitartea bera ere. 11.5 irudian erakusten da au-
rrez identifikatutako jardun handiko bitartean ikasle bakoitzak 
egindako ekarpena. 11.4 irudiko hedadurari zooma eginda, 11.5 
irudian erakusten da orduka ikasle bakoitzak egindako ekarpe-
na. Amaierako puntuek adierazten dute lana lehenengo ikasleak 

11.2. irudia.  Taldekide bakoitzak dokumentuan eragiketetan igarotako denbora.

11.3. irudia.  Taldekide bakoitzak gehitu edo kendu dituen karaktereetan emanda-
ko denbora.

001-254 estructura modular.indd   131 23/02/2023   12:11:26



132 Estructura modular, metodologías activas y compromiso social en innovación educativa...

amaitu zuela, soberako informazioa ezabatuta. Bigarren ikaslea 
ere agertzen da baina badirudi azken irakurketa lehenengo ikas-
leak egin duela. Aldaketa gutxi egiten ditu amaiera horretan, 
ordu beteko tartean, baina bera da azken berrikusketa eta berre-
gite horiek egiten dituena.

11.4. irudia.  Dokumentuan eragiketetan pasatutako denbora.

11.5. irudia.  Talde lanaren garapena, jardunean ari den ikaslea nabarmenduta.

11.6 irudian ikasle bakoitzaren edizioaren kantitatea eskain-
tzen da. 11.3 irudian denbora izan dugu aztergai eta oraingo ho-
netan kopurua eta nolakotasuna bera. Ikus daitekeenez, urdinik 
agertzen da zenbat aldaketa egin dituen testua gehituaz; testuan 
gehiketa gehien eragin dituen ikaslea lehenengoa izan da eta gu-

txien gehitu duena hirugarrena. Karaktere gehien kendu dituena 
(gorririk) bigarren ikaslea izan da eta kasu honetan ere hiruga-
rren ikaslea izan da gutxien kendu duena. Hortaz, bai denbora 
aldetik baita kopuru aldetik ere, hirugarren ikaslea da ekarpen 
gutxien eta denbora gutxien eskaini dion ikaslea sei ikasleko tal-
dearen barruan.

11.6. irudia.  Ikasle bakoitzaren edizio kopurua.

11.7 irudian testua lerroka erakusten da. Lerro bakoitzak pa-
ragrafo bat adierazten du, testua hasten denetik amaitu artekoa. 
Hor nabarmentzen da zein lerro garatu dituen ikasle bakarrak 
eta zein lerrotan ibili diren ikasle bat baino gehiago horien erai-
kuntzan. Azterketa honetan denborari ez zaio begiratzen. Adibi-
de bat jartzearren, 22 lerroan gehien idatzi duen ikaslea 5. Ikas-
lea izan da 17 lerroa gehienbat lehenengo ikasleak idatzi du bai-
na 6 ikaslearen eta 2 ikaslearen ekarpenak ere badaude.

Taldeko ikasle bakoitzak zein ekarpen egin duen testu osoan 
zehar ikus daiteke, idatzi ahala zer egiten duten. Hala ere, noiz 
gertatu den hori ezin dugu jakin. Horregatik osatzen da azterketa 
hau 11.4 eta 11.5 irudietako azterketekin. Testuaren barruko le-
rroen kokapenari dagokiona erakusten da bertan. Agertzen diren 
hutsuneetan baliteke ikasleek zerbait kopiatu eta pegatu izana. 
Adibidez, 3 ikasleak lan honetan gutxi idatzi du. Gorengo pun-
tuan 2 ikasleak bakarrik hartu du parte eta hausnarketa puntua 
izan daitekeela esan genezake.

11.8 irudian 3 segundotik gorako eta minutu batera arteko 
etenen banaketa erakusten da ikasleen arabera eta ea hurrengo 
jokaera gehitzekoa ala kentzekoa den. Balio du ikusteko idazten 
jarraitu duen edo borratzen jarraitu duen etena eta gero. Batez 
ere, idazten ari direla egiten dituzte etenak (oso laburrak dira eta 
idazten jarraitzeko dira oro har). 2 ikasleak etenak egiten ditu 
ezabatu egiten du eta gero jarraitzen du idazten. Horrek adieraz-
ten du errakuntzak agertu ahal izan direla idazteko momentuan. 
Bigarren erabiltzailea zer kendu ikusteko gelditu egiten da eta 
lehenengoak zer gehitu begiratzeko egiten du etena. Seigarren 

11.7. irudia.  Idazketaren egitura egiletza nabarmenduta.

11.8. irudia.  Minutu barruko etenen banaketa, gehiketak eta kenketak nabar-
menduta.

ikasleak minutu bat inguruko etenak egiten ditu eta gero hasten 
da idazten.

11.9 irudian azter daiteke ikasle bakoitza zertan ari den bes-
teak idazten ari diren bitartean. Irudian testuaren eraikuntzaren 
topografia erakusten da aldaketen kokagunea eta egileak idazke-
taren prozesuan kokatuta. Beraz, ikasle bakoitzak gehitu ala ken-
du duen adierazten da. Biribil batekin gehiketa jokaera adierazi 
da eta hirukiarekin kenketa. Gainera, tamainaren arabera (zen-
bat eta handiagoa orduan eta gehiago adierazten du) zenbat 
gehitzen den edo zenbat kentzen den adierazten da. Eta hori 
guztiori zein ikaslek egiten duen erakusten da koloreen bidez. 
Marrek erakusten dute noiz hartzen duten parte ikasleek. Adibi-
dez, berdea, 3 ikaslea, desagertu egiten da paragrafo batean parte 
hartu eta gero. Marrari begiratuta marrak berak erakusten du 
non eragiten duen ikasleak. Beste adibide bat ipintzearren, 2 
ikasleak, hasieran testu zati handi bat kopiatzen du eta amaiera 
aldera testu zati handi bat kentzen du.

Horrenbestez, testuaren eraikuntzaren topografia oso esangu-
ratsua da ikasle bakoitzaren ekarpena zenbatekoa den, zelakoa 
den, noiz eta non egiten duen ekarpena zehazteko. IDATek au-
kera ematen du hori ikusteko.

11.9. irudia.  Testuaren eraikuntzaren topografía.

11.10 irudiko grafikoan lerro aldaketak egiteko joera erakutsi 
nahi dugu; ikasle gehienek lerrorik aldatu gabe egiten dituzte al-
daketa gehienak; horregatik dentsitate handienak 0 balioaren in-

guruan agertzen zaizkigu. Baina testuan aldaketa gehiago egiten 
dituztela irudikatzen dute lerro berdexkek eta laranjek. Irudian 
zenbat eta zabalago agertu ikasle baten jarduna, argiago dago le-
rro pare batean baino, testuko bazter gehiagoetan ibili dela den-
boran zehar.

Banakakoaren jokaerari begiratu dakioke azterketa honetan. 
Bakoitzak zer egiten duen aurreko aldaketatik abiatuta ikus dai-
teke, hau da lerroan bertan idatzi duen edo mugitu den. 2 eta 3 
ikasleek egitura lana egiten dute batik bat. 3 ikasleak gehiago jar-
duten du puntu desberdinean, ia ez duelako ezer idazten. 2 ikas-
leak testua ipintzen du eta gero testuaren amaierara doa eta gau-
zak kentzen ditu, ordenatu egiten du eta hasierakoa ordenatzen 
du. 4 eta 5 ikasleak testua idazten ibili dira. Zabalerak zenbat 
mugitzen diren paragrafoan zehar adierazten du.

11.10.  irudia. Lerro arteko aldaketak ikasle bakoitzaren portaera nabarmenduta.

Eztabaida eta ondorioak
Lanaren hasieran idazketa prozesua prozesu konplexua de la 
baieztatu dugu. Konplexutasun horri Hayes eta Flower-en (1980) 
teoria oinarri hartuta begiratu diogu eta esan bezala, batik bat 
idazketa prozesuari eta berrikusketari begiratu diogu (ikusi lehe-
nengo atala). Hayes eta Flower-en (1980) ikerketarekin testu 

ezaugarriak eta idazketa ezaugarriak elkarri eragiten dien ala ez 
ikusi ahal izango da etorkizunari begira, tresna eta prozesua per-
fekzionatu ahala. Hori baita azken jomuga, tresna perfekziona-
tzea eta bestelako ikerketa batzuei bidea zabaltzea. Hurrengo le-
rrootan bide berri posible horien trazuak azaltzen ahaleginduko 
gara, eskaintzen dituen aukerak eta etorkizunari begira plantea-
tzen ditugun helburuak asko dira eta.

Lan honetan azterketa desberdinak egin ditugu IDAT erabilita 
eta hasierako helburua erdietsi dugu. IDAT tresna erabilita goi 
mailako hezkuntzaren testuinguruan talde laneko idazketari be-
giratu baitiogu, talde lanari eta norbanakoaren ekarpenei. IDA-
Tek eskaintzen dituen aukerak erakusten ahalegindu gara, honek 
bidea zabaltzen duelako etorkizunari begirako talde lanen plan-
teamenduari beste fokatze bat emateko.

Goi mailako hezkuntzaren testuinguruan, unibertsitateko ira-
kaskuntzan, zehatzago Bilboko Hezkuntza Fakultatean hainbat 
eta hainbat dira irakasgai eta modulu desberdinetan ikasleei es-
katzen zaizkien lanak. Taldeko lan horien argazki objektiboa 
egiteko proposamena luzatu dugu eta hori egitearen aukerak 
mahai-gaineratu nahi izan ditugu.

Bide honetan sor daitekeen arazo edo muga bat da ikasleei ja-
rraibideak eskaini eta gero lana beste euskarri batean (dela wor-
den, dela driven, etab.) egitea eta gero guk eskainitako Etherpad 
orrian txertatzea. Lortu beharrekoa da ikasleek Etherpaden ber-
tan lan egitea, horrela bada, egindako dena erregistratu eta azter-
tu ahal izango dugulako. Aipa dezagun bidenabar, Etherpad 
errazki integra daitekeela Moodle instantzian2 zein Moodle ins-
tantziarik gabe,3 inguru europarreko hainbat unibertsitate presti-
giodunetan ikus daitekeenez. IDAT tresna erabilerraza da eta ba-
liabide gutxirekin egin daiteke hemen aurkeztutakoa. Erabileran 
erraza izateak idazkuntza aztertzeko tresnaren hedadura ahalbi-
detzea dakar goi mailako hezkuntza testuingurutik harago ere.

2.  Massachusetts Teknologia Institututik, Akisgranako Unibertsitatera, Euskal 
Herriko beste unibertsitate batzuetatik igarota, erakusten denez: https://moodle.org/
plugins/mod_etherpadeta

https://moodle.org/plugins/mod_etherpadlite
https://etherpad.mit.edu/
3.  https://etherpad.fachschaften.rwth-aachen.de/ eta https://help.itc.rwth-

aachen.de/en/service/8d9eb2f36eea4fcaa9abd0e1ca008b22/article/732678b075774df
eb00f88c795fef532/

Esan dugunez, IDATek eta lan honetan aurkeztutako proze-
durak ahalbidetzen dute ikustea eta identifikatzea ez bakarrik 
idazkuntza prozesuan bertan ager daitezkeen elementuak baizik 
eta testuaren eraikuntzan, taldekideen jokaera mota desberdinak 
antzemateko eta aztertzeko bidea ere irekitzen du. Ikerkuntzan 
aurrera egin ahala, horrek planteamendu pedagogiko egokia-
goak egiteko aukera ekarriko du. Azken lerrootatik azpimarratu 
nahi genuke ikerketa lan xume honek atea zabaltzen diola hautu 
pedagogiko egokiak egiteari hizkuntza idatziaren azterketa egin-
da. Testu egiturari begiratzeaz gain, jakin eta identifikatu ahal 
izango ditugulako balizko portaerak eta norbanakoaren jarrerak, 
motibazioak, etab. talde barruan. Eta ikasleak sailkatu ahal izan-
go dira aurkeztutako ikergaien arabera, ikusteko beharrizanak 
zeintzuk diren.

Era berean, grafikoki zelan azter daitezkeen talde laneko 
idatziak eta banakako ekarpenak erakutsi dugu baina tinton-
tzian geratzen da honen azterketa estatistikoa, beste lan ba-
tzuetan egin den moduan (Telebinamvar eta Forooq, 2022). 
Hemen talde bakarraren lanaren azterketa egin da baina ikasge-
la bateko talde guztien lanak ere azter daitezke, eta gainera, ho-
nek aukera ematen du etorkizunari begira modelizazio estatis-
tikoa egiteko, jokabideak aurkitzeko, azpian dautzan patroiak 
azalerarazteko.

